
 پێشەکی  .1

 سانى تر شتێكى گرنگەڵ كەگەكان لهتیيەڵايەكۆمە نديیەيوهدروس تكردنى پە وهدڵنیايیەبە

 كی :پێشە

 :ناونیشان و بواری توێژينەوهکە -١

قۆناغی  -ناونیشانى توێژينەوەکە )ش یكاری وێنەكانى پەرتوكی )خوێندنەوەی كوردی 

كرس و وەن  -بنەڕەتی( له بازنەی دووەم، بەپێیی تێوری ڕێزمانى خوێندنەوەی وێنە

دیاریكردنى وێنە بەكارهاتووەكانى نێو  كەكی باسەرهست سەبەمە ،لیوون( يە

کردنەوەی واتایی وێنەكان، بۆ ئەمەش سوود له پەرتووکەكانى قۆناغی بنەڕەتین، و ش

ڕێبازێکی نوێ و كاریگەر بە ناوی )ڕێزمانى خوێندنەوەی وێنە( وەرگیراوە، کە له 

 بواری زمانەوانى كارەکیدايە.

 
 

 : س نوری توێژينەوەکە -٢

ش یکردنەوە و لێکدانەوەی  ،  تايبەتکراوە بەله بواری زمانەوانى كارەکییە توێژينەوەکە

قۆناغی بنەڕەتی بازنەی  - وێنە بەكارهاتووەكانى پڕۆگرامی )خوێندنەوەی كوردیواتایی

 ڕاس تە.دیالێكتی ناوه دوو)چوارەم و پێنجەم و شەشەم( و داتاكانیش له س نووری

 :كەوهڕێبازی لێكۆڵینە -٣

بەپێیی ڕێبازی كرس و ون  ش یكاريیە، سفییوانى وهڕێبازی زمانە كەوهڕێبازی لێكۆڵینە

لیوون، کە ڕێبازێكی نوێ و كاریگەرە بە ناوی )ڕێزمانى خوێندنەوەی وێنە(، هەروەها 

 سوود له ڕێبازی ئاماریش وەرگیراوە بۆ خستنەڕووی ژمارەی وێنە بەكارهاتووەكان.
 :كەڵبژاردنى ناونیشانەهۆی هە -٤
پڕۆگرامی قۆناغی بنەڕەتی، هەروەها كاریگەريیەكانى لهسەر ڕێژەی  ر گرنگی وێنە لهبەله

 تێگەیشتنی خوێندكاران.  

قۆناغی بنەڕەتی(  -ش یكاری وێنەكانى پەرتوكی )خوێندنەوەی كوردی

 كرس و وەن لیوون -بە پێیی تێوری ڕێزمانى خوێندنەوەی وێنە
 د. ئازاد عزیز سلیمان              م.ی. سەروەر سعداڵلە صاڵح

 چەرچوو، كۆلێژی زمانەوانى كارەكی، بەشی زمانى كوردیزانكۆی 

 زانكۆی سەڵاحەدین، كۆڵیژی پەروەردەی بنەڕەتی، بەشی زمانى كوردی

______________________________________________________________________________________ 

 پوختە

ئەوان بە ئاشكرا بانگەشەی  لیوون بە سودوەرگرتن له ڕێبازی ئەركی هاڵیدای، توانیان ڕێبازێكی نوێ و كاریگەر بە ناوی )ڕێزمانى خوێندنەوەی وێنە(، بهێننە كايەوە. كرس و وەن

مانە رۆڵێكی گرنگی له تێگەیشتندا هەيە، چونكە ئەم ئەوە دەكەن  وەكو چۆن ڕێزمان یارمەتی خوێنەر دەدات، تاوەكو پەی بە ڕس تەی ئاڵۆز ببات، بە هەمان چەشن، ئەم ڕێز 

نەوەیی، كارلێكی، تێكس تی( دیاریكرد، كە له ڕێزمانە ئەو هەموو ليەنە  ئاشكرادەكات، كە له وێنەدا بەشاراوەیی ماونەتەوە. بەم پێيە سێ جۆر واتایان داهێنا، كە بريتین له )نواند

خوێندكار بەجێدەهێڵن. ئامانج له نووسینی توێژينەوەكە ئەوەيە، كە هەر سێ  -و كاریگەریی ئەرێنی لهسەر تێگەیشتن لی بینەر ڕێگەیانەوە ليەنە شاراوەكانى وێنە دەردەخەن

ئەنجامی قۆناغی بنەڕەتی(، بازنەی دووەم)چوارەم، پێنجەم، شەشەم(، بەپێیی ڕێبازی ناوبراو بخرێنە ژێر ش یكاركردن و   لێكۆڵینەوەوە.  -پەرتوكی )خوێندنەوەی كوردی

كس تی(، شایانى ڕەخنە و توێژينەوەكەش ئەو ڕاس تیيە دەخاتەڕوو، كە هەڵسەنگاندن و ش یكردنەوەی وێنەی پەرتوكەكان بەپێیی هەر سێ واتای )نواندنەوەیی، كارلێكی، تێ 

يبەت له ڕووی  دابەشكاریی بەشداربووان و كەسايەتیيەكانى ناو خوێندكار بگەيەنن. بەتا -هەڵگری كەموكورتیین و نەیانتوانیوە رۆڵێكی كاراتر له گواستنەوەی واتادا بە بینەر

 وێنەكان و بەراوردكردنى وێنەكان بە دەقەكانى پەرتوكەكە، هەروەها گۆشەنیگای كامیرای وێنەكان، هەست بە لوازی و كەموكورتیی دەكرێت.

 س تی، پەرتوكی خوێندنەوەی كوردی ڕێزمانى خوێندنەوەی وێنە، واتای نواندنەوەیی، كارلێكی، تێك  وشە سەرەكییەكان:

______________________________________________________________________________________ 

 :گرفتی توێژينەوەکە -٥

گرفتی توێژينەوەکە لهوەدا خۆی دەبینێتەوە، کە هەڵسەنگاندن و ش یكردنەوەی وێنەی  

ی، تێكس تی(، شایانى ڕەخنە و پەرتوكەكان بەپێیی هەر سێ واتای )نواندنەوەیی، كارلێك

 -هەڵگری كەموكورتیین و نەیانتوانیوە رۆڵێكی كاراتر له گواستنەوەی واتادا بە بینەر

خوێندكار بگەيەنن. بەتايبەت له ڕووی  دابەشكاریی بەشداربووان و كەسايەتیيەكانى 

ی ناو وێنەكان و بەراوردكردنى وێنەكان بە دەقەكانى پەرتوكەكە، هەروەها گۆشەنیگا

 كامیرای وێنەكان، هەست بە لوازی و كەموكورتیی دەكرێت.
 كە:وهپرس یاری توێژينە -٦

 هەوڵدەدەین له ئەنجامی توێژينەوەکە بگەينە وەڵامی ئەم پرس یارانەی خوارەوە:

  کرس و وەن لیوون چيیە؟ -مەبەست له تیۆری ڕێزمانى خوێندنەوەی وێنە 
خوێندكار  -ئەرێنی لهسەر تێگەیشتن لی بینەرئایا ليەنە شاراوەكانى وێنە كاریگەریی 

 بەجێدەهێڵن؟

ئایا وێنەی پەرتوكەكان بەپێیی هەر سێ واتای )نواندنەوەیی، كارلێكی، تێكس تی(، شایانى 

ڕەخنەن؟ و ئایا هەڵگری كەموكورتیین، یان توانیویانە، رۆڵێكی كاراتر له گواستنەوەی 

 خوێندكار بگەيەنن؟ -واتادا بە بینەر

 :كەكانى توێژينەوەگش تیيەۆك و هێڵەڕ ناوه -

 وهی خوارهيەم ش ێوهدوو  بەش پێكهاتووه،  بە كی گش تی لهيەش ێوهبە كەتوێژينەوە

 ڕێكخراون:

خۆی: واتایی گرێتەده باسانەرهم سەم: بە ناونیشانى بنەمای تیۆری، ئەكەبەشی يە

 یی)تێکس تی(  نواندنەوەیی و واتایی كارلێکی و واتایی پێكهاتە

ناونیشانى ش یكاری وێنەكانى پەرتوكی خوێندنەوەی كوردی،  بە  شەم بەم: ئەشی دووهبە

كرس و وەن لیوون، لهژێر ڕۆش نایی  -لهسەر بنەمای تێوری ڕێزمانى خوێندنەوەی وێنە

ڕێبازی ناوبراو ش یکردنەوە بۆ وێنەكان کراوە، له ڕووی واتای نواندنەوەیی و واتایی 

 و واتایی پێكهاتەیی)تێکس تی(.   كارلێکی

كاتی  هەردوو توێژەر له ڕوو، كە نەتەخراوه نجامانەو ئەشدا ئەكۆتایی توێژينەوەكە له

. دواتریش پوختەی توێژينەوەکە بە زمانى یش توونپێیی گە م توێژينەوەيەدانووسینی ئە

 ن.كان دیاریکراو رچاوهئینگلیزی خراوەتەڕوو، هەروەها لیس تی سە

 
 بەشی يەكەم:

 بنەمای تێوری:

كرس و ون لیوون و بە سودوەرگرتن له ڕێبازی زمانناسی ئەركی هاڵیدای توانیان    

ڕێبازێكی تازە و كاریگەر بە ناوی) ڕێزمانى خوێندنەوەی وێنە( بۆ خوێندنەوەی وێنە 

تی تەرخان بكەن، خودی ئەم ڕێبازە لهسەر بنەمای  پێشگریمانەی نیشانەناسی كۆمەڵايە

ڕیشەی خۆی داكوتی. ئەم تێوریزانانە لهسەر ئەو باوەڕن كە ))وەكو چۆن ڕێزمان یارمەتی 

خوێنەر دەدات، تاوەكو پەی بە ڕس تەی ئاڵۆز ببات، بە هەمان چەشن، ڕێزمانى 

خوێندنەوەی وێنەش رۆڵێكی گرنگی له تێگەیشتندا هەيە، چونكە ئەم ڕێزمانە ئەو هەموو 

وێنەدا بەشاراوەیی ماونەتەوە.((، )حبیب احمدی و همكاران،  ليەنە  ئاشكرادەكات، كە له

(. هاوكات ئەم ڕێبازە ڕێگە بۆ پرۆسەی فێركردن و فێرخوازان خۆش دەكات،  130، 1399

تاوەكو بتوانن  ش یكردنەوە و هەڵسەنگاندن بۆ وێنەكان بكەن و زۆرترین زانیاریی 

وەن لیوون له ڕێبازەكەیاندا   (، كرس و1396: 100وەربگرن)علی روحانى، خدیجە دیری، 

سێ جۆر واتا ئاشكرادەكەن، كە بريتین له واتای )نواندنەوەیی، كارلێكی، 

 تێكس تی)پێكهاتەیی( (. لێرەدا بە كورتی پێناسە و پۆلێنكردنەكانیان دەخەيەنەڕوو.

 واتای نواندنەوەیی: .1

ن، خۆی له خۆيدا كرس و ون لیوون باوەڕیان وايە، كە بەرهەمهێنان و پیشاندانى وێنەكا  

زانستێكی كۆمەڵايەتیيە، چونكە ئەوەی كە له وێنەكاندا هەن بوونێكی دانەبڕاویان هەيە و 

وابەس تە و يەكانگیرن بە ژیانى ئێمەوە. بۆ نمونە  واتای نواندنەوەیی له ڕێگەی ) مرۆڤ، 

شت، شوێن(ەوە بەرجەس تە دەكرێت. ئەوان بۆ واتای نواندنەوەیی، دوو جۆر چەمك، 

د پرۆسەیان داهێنا، كە بريتین له )تێگەیی، گێڕانەوەیی(. واتای نواندنەوەیی بە دوای یاخو 

وەڵامی ئەم پرس یارەدايە وێنەكان دەربارەی چین؟ چ بابەتێك، یان پرس ێك له وێنەكاندا 

 نیشاندراون؟ ئەمانە ) پیاو، ژن، منداڵ، شت( بە چيیەوە دەگیرن؟

هەموو شتێك له ڕێگەی  كەسەكان، ش تەكان،  له وێنەكاندا واتای نواندنەوەیی پێش   

: 1396شوێنەكان، یاخود بەشداربووانى وێنەكانەوە دەكێشرێت. )طرحان و صابری، 

( گێڕانەوە نوێنەر و دەرخەری كارێك، یان 2004(. له ڕوانگەی )جويت و ئایاما 121

ێڵێكی ڕووداوێكە، كە له ڕێگەی بوونى )هەڵگڕ(ەوە خۆی نیشاندەدات. بەگش تی هەڵگر ه 

پێویس تە، كە بەشداربووان ناچار بە پێكەوەیی دەكات و خوێنەرش ناچار دەكات بێتە ناو 

بابەتەكەوە و  بەشداریی خۆی هەبێت. هەروەها هەڵگر وا دەكات وێنەكان بخەينە ژیر 

پرس یارە و له رۆڵی بەشداربووانى ئامادە ڕامانمان هەبێت و بپرسین چ كەسانێك  چالك، 

 (.122: 1396بابەتی باس چيیە؟ )هەمان سەرچاوە، یان ناچالكن و 

 
، دەتواندرێت گێڕانەوەش بۆ دوو دەس تە پۆلێنبكرێت، ئەوانیش كردەی ) كار

كاردانەوەیی(يە. كردەی كار، ئەو كردانەن كە تیایاندا كارێكی فیزیكی بەشداربووان 

پێكەوەگرێدەدات. هەرچی كردەكانى كاردانەوەش هەيە، ئەو كردانەن كە بەشداربووە 

نوێندراوەكان كارێك كاری تێكردوون و هەر لهليەن ئەو كارەوە دیاريدەكرێن) رضایی و 

( پێویس تە ئەو 1996ها بە باوەڕی وەنلیون و كرس )(، هەروە120: 1394سجودی، 

كاردانەوەيە لهليەن بەشداربووانەوە، واتە )كاردانەوەگەر(وە ئەنجامبدرێت و ئەوەیشی كە 

توانای كاردانەوەی هەيە )زيندەوەر(ە، مەرجیشە مرۆڤ، یان ئاژەڵ بێت. له ليەكی ترەوە 

تێگەيین، واتە )چەمكین( و  او نیندەكرێت ئاماژە بەوە بكەین، كە ئەو وێنانەی هەڵگیر 

لهڕووی وێنەكاری ش تەكان، شوێنەكان، كەسانەوە ڕاڤە و پۆلێنبەندی دەكرێن. لێرەدا 

 پێكهاتەكانى واتای نواندنەوەیی لهم خش تەيەدا بخەينەڕوو:

 (.1396: 107)علی روحانی، خدیجە دیری،                      

 
 واتای كارلێكی: . ٢

دەوربەر دیاريبكەن. بەم پێيە  وێنەكان دەتوانن پەيوەندی دیاریكراوی نێوان ئێمە و  جيهانى

وێنەكان لهگەڵ بینەردا كارلێك دروس تدەكەن و هانیدەدەن، تاوەكو مەيلێكی زیاتری بۆ 

ئەو ش تە هەبێت، كە دەبینێت. لهم جۆرە واتايەدا لی خوێنەر سێ هۆكار كاریگەرە، 

نديیەكی ئەوانەش ) نێوەند، پەيوەندی، گوشەنیگا(يە. ئەم هۆكارانە پێكەوە دەتوانن پەيوە

ئاڵۆز و زیرەكانە له نێوان نوێندرا و بینەردا بهێننەكايەوە. بوونى ئەم هۆكارانە ئەگەرە، بۆ 

ئەوەی كە خوێنەری ژن و پیاو، مامەڵە و كارلێكی جياوازیان بۆ وێنەيەك هەبێت. دیسان 

هەمان ئەگەر كراوەيە، كە گروپیی تەمەن، چينی كۆمەڵايەتی و چین و توێژە جياوازەكان، 

ڵگری هەستێكی هاوبەش نەبن له خوێندنەوە و ش یكاركردنى وێنەيەكدا. دەكرێت هە

بگوترێت ئاڕاس تەی تەماشاكردنى بەشداربووانى وێنە، هەروەها پەلكێشكردنیان بۆ ناو 

وێنە، یان پەیام دەكات و ئەو داوأكاريیەی كە له ڕێگەی وێنە دەخرێتەڕوو، واتای  كارلێكی 

ندەبێتە، كە زۆرجار كەسانى ناو وێنەكان شتێكيان له سازدەكات. لێرەوە ئەوەش ڕوو 

خوێنەر دەوێت و  داوأكاريیەك ئاڕاس تەی خوێنەر دەكەن، یاخود خوێنەر سەركۆنە 

دەكەن. تەنانەت هەندێك جاریش له خوێنەر ئاوڕنادەنەوە)ش یما زرگر بالی جمع و 

 (.430: 1399همكاران، 

 

  .واتای پێكهاتەیی )تێكس تی( :3

ئەركی پێكهاتەیی هەمان، ئەركی دەقی هاڵیدايە، كە مەبەست لێیی " ئەوەيە، كە چۆن 

وێنە دروس تدەبێت و چۆن دەقێتی وەردەگرێت. كرس و وەنلیوون باوەڕیان وايە، كە)) 

واتای پێكهاتەیی، یان دەقی، هەردوو توخمی كارلێكی و نواندنەوەیی پێكەوە گرێدەدات و 

(. بەگش تی ئەم واتايە 130: 1399حبیب احمدی و همكاران، دەیانكات بە يەك پارچە.(() 

له ڕێگەی  )نرخی زانیاريیەكان، پێكهاتەبەندیی وێنە، بەرجەس تەسازیی(، ئەنجامدەدرێت. 

نرخی زانیاريیەكان پەيوەندی بە چۆنیەتی چنینی توخمەكانەوە له پێكهاتەيەكی تايبەتدا هەيە. 

ەپ، یان ڕاست، سەرەوە، یان خوارەوە، واتە ئەوەی كە توخمی دیاریكراو له لی چ

:  1398سەنتەر، پەراوێز، فەزای وێنە، دەقەوە دانراوە. )محیا بركت، سمیەسادات شفيعی: 

69.) 

 

بەشی دووەم: ش یكاری وێنەكانى پەرتوكی خوێندنەوەی كوردی، لهسەر بنەمای تێوری 

 كرس و وەن لیوون -ڕێزمانى خوێندنەوەی وێنە

 
ێركاريیەكاندا، پەرتووكە فێركاريیەكان كاریگەرترین هۆكاری فێربوونن. له زۆر له سیس تەمە ف 

ئەم جۆرە پەرتوكانە، له پرۆسەی بەجێهێنانى فێربووندا، هەمیشە له ژينگەی پول و دەروەی 

پۆل، كۆمەكارێكی ڕاس تەقينەی خوێندكار بوونە، چونكە رێنماكارن و وەكو سەرچاوەيەكی 

له ش ێوازەكانى فێربوون، تەماشاكردنى وێنەيە، له زانس تی بەكەڵك كاردەكەن. يەكێك 

ڕاستيدا مرۆڤ بە  تەماشاكردنى وێنە و دیزاین، دەس تەجێ ئەوانە بۆ هزر دەگوازێتەوە و 

بە ش ێوەی وێنە له یادگەيدا هەڵدەگیرێت. بە واتايەكی تر وێنە ڕۆڵێكی سەرەكی و كلیلی 

ەرنجی زمانناس ێكی وەكو له دەس تەبەجێ گواستنەوەی واتادا هەيە. ئەم ڕاستيەش س

تاملینسونى بۆ لی خۆی ڕاكێشاوە و بە ڕوونى بانگەشەی ئەوە دەكات، كە بەهای 

 وێنەيەك، بە ئەندازەی هەزار وشەيە. 

له سەردەمی هاوچەرخدا، وێنە دەورێكی يەكجار گرنگی هەيە، چونكە وێنەش هاوش ێوەی 

ئەمەیشدا ديدگای نوێ له جيهانى دەق، هەڵگری ڕۆنانى واتايیە و واتا  دەخاتەڕوو، لهگەڵ 

كۆمەڵايەتی مرۆڤ كەشفدەكات، چونكە دەقە وێنەيیەكان، وەكو دەقە زمانیيەكان، هەڵگری 

(.كەواتە 1396،120 نیشانەن و پەیامگەيەنرن)لیلا نظری طرهان, کورش صابری، 

یكەكان بەڵگەنەویس تە، كە وێنە كارئاسانى له زووتێگەیشتندا دەكات و پەردە لهسەر واتا تار 

هەڵدەدات و چەندین كۆدی زمانى دەشكێنێت. دەتوانرێت ئەم ڕاستيەش ئاشكرا بكرێت، 

كە ڕاڤە و ش یكاركردن تەنها له ئاس تی زماندا ئەنجامنادرێت، بەڵكو دەقە نازميیەكانیش، 

بەتايبەت وێنە دێتە ناو ڕاڤە و ش یكاركردنەوە. كرس و ون لیوون بە بەهرەوەرگرتن له 

ئەركی هاڵیدای ڕێبازێكی تازەیان بە ناوی ڕێبازی )ڕێزمانى  ڕێبازی زمانناسی

خوێندنەوەی وێنە(، لهسەر بنەمای پێشگریمانەی نیشانەناسی كۆمەڵايەتی بۆ خوێندنەوەی 

وێنە هێنايەكايەوە. توانیان سێ واتای نواندنەوەیی، كارلێكی، تێكس تی له ش یكردنەوە و 

ش یكاری وێنەكانى پەرتوكی )خوێندنەوەی  هەڵسەنگاندنى وێنەدا جێگربكەن. لێرە بەداوە

چوارەم، پێنجەم، شەشەم( دەكەین بە پێیی (قۆناغی بنەڕەتی(، بازنەی دووەم -كوردی

 تێوری ناوبراو.

 

 .واتای نواندنەوەیی: 1

وەكو پێشتر خس تەمانە ڕوو، كە بەرهەمهێنان و پیشاندانى وێنەكان، خۆی له خۆيدا 

زانستێكی كۆمەڵايەتیيە، چونكە ئەوەی كە له وێنەكاندا هەن بوونێكی دانەبڕاویان هەيە و 

وابەس تە و يەكانگیرن بە ژیانى ئێمەوە و واتای نواندنەوەيیش له ڕێگەی ) مرۆڤ، شت، 

 ژێر كۆمەڵە       كۆمەڵە    

 ئاڵوگۆڕیی

 
 

 حاڵەت

 گشت/بەش       كەسایەتی 

 ناوچەیی                   

 كارتون/ وێنە                  

ێت و خۆی له دوو پرۆسەدا دەبینێتەوە، ئەوانیش) شوێن(ەوە بەرجەس تە دەكر

 گێڕانەوەیی، چەمكی(يە. لێرەدا چەند وێنەيەك دەخەينەڕوو، پاشان ش یكاری بۆ دەكەین.

 

 
 (2016:12وێنەی يەكەم: خوێندنەوەی كوردی، بۆ پۆلی چوارەمی بنەڕەتی )

 

بە پێیی پرۆسەی گێڕانەوەیی، دوو بەشداربوو له وێنەكەدا هاتوون، كە سەرقاڵی 

گفتوگۆكردنن. دلڤین خوێندكارێكی زیرەكە كە له پۆلی چوارەمی بنەڕەتی دەخوێنێت، 

ڕۆژیكيان لهگەڵ دايك و باوكی له باخچە دانیشتبوون و گفتوگۆیان دەكرد. دلڤین بە باوكی 

ەوەی كرد، كە بۆچی كەشوهەوای گوند له شار گوت: ئەمڕۆ مامۆس تا پرس یاری ئ

خاوێنترە؟ كەس وەڵامی نەدايەوە و گوتی بۆ خۆتان پرس یاربكەن. لێرەدا ئەوەی كە جێیی 

سەرنج و ڕامانە ئەوەيە، كە ژينگەی گفتوگۆكردنەكە، لهگەڵ گێڕانەوەی ڕووداوەكە 

بۆ دوو ڕووداو كراوە. جياوازيیەك دەبیندرێت. ئەویش ئەوەيە، له دەقی پەرتوكەكەدا، ئاماژە 

ڕووداوی يەكەم گفتوگۆی دلڤین و مامۆس تاكەيەتی، ڕووداوی دووەم گێڕانەوەی ئەم 

ڕووداوە بۆ دايك و باوكی دلڤین. ئەو ڕەخنەيەی كە ڕووبەڕووی پەرتوكی خوێندنەوەی 

كوردی، دەكەین ئەوەيە، دەبوو له وێنەكەدا ژمارەی بەشداربوونى خوێندكار زیاتر بوونايە، 

 ە  بە ش ێوەی گروپدا بووايە.وات

 
 (2016:20وێنەی دووەم: خوێندنەوەی كوردی، بۆ پۆلی چوارەمی بنەڕەتی )

 

 

ئەم وێنە، يەكێكی ترە له وێنەكانى خوێندنەوەی كوردی، پۆلی چوارەمی بنەڕەتی، كە باس 

له پشووی هاوێنە دەكات و فێربوونى خولهكانى فێركردن دەكات. وێنەكە خۆی له واتای 

ندنەوەیی، له جۆری گروپدا دەبینێتەوە و  بەشداربووی سەرەكی مامۆس تايە و نوا

بەشداربووانى دیكە، خوێندكارن و بڕیاریانداوە له بنكەی فێربوونى خولی كۆمپوتەر 

ناونووسی بكەن. وێنەكە واتای گێڕانەوەیی نیشاندەدات، بەوەی كە مامۆس تا وەكو 

گفتوگۆدەكەن. مامۆس تا سەرقاڵی خۆناسینی بەشداربووی سەرەكی و خوێندكاران پێكەوە 

بەشداربووندايە. ئەوەی كە جيیێ ڕامانە ئەوەيە، كە دانەرانى پەرتوكەكە ڕەچاوی ژينگەی 

خولهكەی نەكردووە، بەوەی كە نازاندرێت، ژينگەی خولهكە، ژينگەيەكی تەواو فێركاریی 

 و خۆماڵییە، یان ژينگەيەكی دەرەكی و دروس تكراو.

 
 (2016:66خوێندنەوەی كوردی، بۆ پۆلی پێنجەمی بنەڕەتی ) وێنەی سێيەم:

 

ئەم وێنەيە له پەرتوكی خوێندنەوەی كوردی، پۆلی پێنجەمی بنەڕەتیدا هاتووە و خۆی 

له واتای نواندنەوەيیدا دەبینێتەوە، كە تێيدا يەك بەشداربووی هەيە، ئەویش بە ش ێوازی 

دیمەنى كوردەوایی نیشاندەدات، تاكەكەسیيە، واتە بە ش ێوازی گروپ نیيە. وێنەكە 

بەوەی كە ميللەتی كورد، خاوەن شوناس نامە و دابونەريت و كەلتوری خۆی هەيە و 

دەيەوێت هەمان كەلتور و شوناس بۆ هزری خوێندكاری كوردزمان بگوازێتەوە، 

تاوەكو له ڕێگەيەوە هەست بە خۆكردن بكەن و بتوانن پارێزگاریی لێبكەن. ئەوەی كە 

ەم وێنەيە دەكرێتەوە، ئەوەيە كە لهگەڵ دەقی پەرتوكەكەدا تەواو يەكسان ڕووبەڕووی ئ

و يەكانگیر نیيە، بەوەی كە دەقەكە باس له كوردس تان و خاكەكەی دەكات، كە خاكێكی 

بەپیت و بەفڕ و دەوڵەمەندە، بێگومان ئەمەش كاریگەریی نەرێنی لهسەر پرۆسەی 

 فێربوون دادەنێت.

 

 

 
 (2016:61ەوەی كوردی، بۆ پۆلی پێنجەمی بنەڕەتی )وێنەی چوارەم: خوێندن 

له پەرتوكی خوێندنەوەی كوردی، بۆ پۆلی پێنجەمی بنەڕەتی، جگە له پرۆسەی 

گێڕانەوەیی پرۆسەی چەمكی دەبیندرێت. وێنەكەی سەرەوە، بەشداربوونى نیيە، واتا 

هیچ جۆرە گفتوگۆيەك بەديناكرێت، بەم پێيەش وێنەكە هەڵگری واتايەكی چەمكیی، 

، بەوەی كە شێرۆ و ش یلان له جۆری هێمادايە و هزری خوێندكار دەجوڵێنێت

خوێندكارن و پێكەوە دراوسێن، پێكەوە له قوتابخانە دەهاتنە دەرەوە و دەچوونەوە بۆ 

ماڵ، له ڕێگەكە باسی وانەكەیان دەكرد، كە مامۆس تاكەیان باس له مەشخەڵی ئۆڵۆمپیی 

بۆ كردوون.  له وێنەكەدا چەند بازنەيەك دەبیندرێت، كە بە ئاگر دەوردراوە، ئەمەش 

ێمايە بۆ ئەوەی كە يۆنانیيەكان )گريك(، هەموو جارێك یاريیەكانى ئۆڵۆمپیان ه 

دەس تپێدەكرد، پێشەكی دەچوون مەشخەڵێكيان له ئاگرەكەی شاری )ئۆڵۆپ( 

 دادەگیرساند و دەیانهێنايە ناوەڕاس تی یاریگاكە و ڕایاندەوەس تاند.

 
 (2016:79وێنەی پێنجەم: خوێندنەوەی كوردی، بۆ پۆلی شەشەمی بنەڕەتی )

جۆری  هاوش ێوەی وێنەی چوارەم، وێنەی پێنجەمیش سەر بە واتای چەمكيیە و له

ش یكاريدايە و تێيدا بواری ڕۆژنامەگەریی كوردی و سەرەتاكانى دەگێڕێتەوە، بێئەوەی 

كە كەسايەتی بەديبكرێت. بەجۆرێك كە له وێنەكەدا هیچ كارێك ڕووينەداوە، بە 

واتايەكی تر دەكرێت بگوترێت وێنەكە گێڕانەوەیی نیيە، بەڵكو ش یكاريیە و يەك 

 كەمین ڕۆژنامەی كورديیە و هەوڵدەدات كاریگەری بەشداربوو هەيە، ئەویش لۆگۆی يە

 

 

بخاتە سەر هزری خوێندكار و بەو ڕێگايە ئاڕاس تەیان بكات، كە توانای بیركردنەوە و 

 ش یكاركردنیان هەبێت.

وەكو پێشتر خس تەمانە ڕوو،  وێنەكان دەتوانن پەيوەندی دیاریكراوی  .واتای كارلێكی:٢

كەن. بەم پێيە وێنەكان لهگەڵ بینەردا كارلێك نێوان ئێمە وجيهانى دەوربەر دیاريب

دروس تدەكەن و هانیدەدەن، تاوەكو مەيلێكی زیاتری بۆ ئەو ش تە هەبێت كە دەبینێت. 

لهم جۆرە واتايەدا لی خوێنەر سێ هۆكار كاریگەرە، ئەوانەش )نێوەند، پەيوەندی، 

یرەكانە له نێوان گوشەنیگا(يە. ئەم هۆكارانە پێكەوە دەتوانن پەيوەنديیەكی ئاڵۆز و ز 

نوێندرا و بینەردا بهێننەكايەوە. لێرەدا هەوڵدەدەین، بە پێیی واتای كارلێكی، چەند 

وێنەيەك له پەرتوكی خوێندنەوەی كوردی، قۆناغی بنەڕەتی بخەينە ژێر تیشكی 

 لێكۆڵێنەوەوە.

 
 (2016:18وێنەی پێنجەم: خوێندنەوەی كوردی، بۆ پۆلی چوارەمی بنەڕەتی )

، له ڕوانگەی واتای كارلێكيیەوە، نیشاندەری واتايە و هەوڵدەدات كارلێك ئەم وێنەيە

له نێوان خۆی و خوێندكاردا دروستبكات. ئەوەی شایانى گوتنە ئەوەيە، كە هیچ 

كەسايەتیيەك نابیندرێت. له ليەكی ترەوە دەكرێت بگوترێت، كە  گۆشەنیگای كامیرا 

تەكە تێكەڵبكات، بەڵام ئەوەی كە وەكو ڕووبەڕووە و دەتوانێت خوێندكار، لهگەڵ بابە

ڕەخنەيەك، ئاڕاس تەی پەرتوكەکەی دەكەین، ئەوەيە، كە دەكرا بەشداربووی 

خوێندندكار له ڕەگەزی )نێر، مێ( و مامۆس تا له ڕەگەزی )نێر، مێ( له وێنەكەدا 

هاتبان، تاوەكو زیاتر پەيوەندی دورستبكردايە و خوێندكاری بۆ ناو وێنەكە پەلكێش 

يە، چونكە ))ئەوە تەنیا بە یارمەتی زمانە، كە دەتوانین ئەو بابەتانەی له وێنەكاندا بكردا

دەيبینین، له پێش زەمينە كۆمەڵايەتی و مێژوويیەكەی خۆیاندا نیش تەجێ بكەین و تەنیا 

 (.2005: 253لێرەوەشەوە وێنەكان مانا دەبەخشن.((، )ڕێبوار س یوەيلی، 

 

 
 (2016:24ی، بۆ پۆلی چوارەمی بنەڕەتی )وێنەی پێنجەم: خوێندنەوەی كورد

بە پێیی دەقی پەرتوكەكە، بەیانیيەكی بەهار ئاژەڵ و باڵندەكان، بەوپەڕی گەش بینییەوە 

بە دوای كاری خۆیاندا دەگەڕان، ورچ بە خۆیابیبوونێكی زۆرەوە بەناو دارس تانەكەدا 

نى دەڕۆیشت و هێز و دەسەڵاتی خۆی نیشاندەدا و دەس تی دەخس تە ناو لقەكا

درەختەكانەوە و دەیشكاند و فڕێدەدانە سەر زەوی. لهو دەوروبەرە مەیمونێك 

پەيدادەبێت و چاوی بەم ڕەفتارەی ورچەكە كەوت و كەوتە گفتوگۆكردن لهگەڵی.  

كاتێك له وێنەكە ورددەبینەوە، ئەوە بەديدەكەین، كە دوو بەشداربوو هەيە، ئەوانیش 

ەیمون و باڵندە هەبن. گۆشەنیگای كامیرا دوو ورچن، بێ ئەوەی كە، له وێنەكەدا م

ئەوە نیشاندەدات، كە ورچەكان بە شوەيەكی ڕاس تەخۆ تەماشای خوێنەر ناكەن و 

ڕووخساریان توڕە دەردەوكەوێت، كە هێمان بۆ لهخۆبايبوون و ڕەفتاری ناشیرین. له 

تبايە ڕاستيدا باشتر وابوو مەیمونیش، كە هێمايە بۆ پاراستنی دەرەخت له وێنەكەدا ها

و ڕووبەڕووی ورچەكە بوەس تانايە، بەمەش زیاتر كاریگەری لهسەر خوێندكار 

 دروس تدەكرد و زووتر دەيتوانى پەيوەندی لهگەڵ وێنەكە و دەقەدا دروستبكات.

 
 (2016:61وێنەی شەشەم: خوێندنەوەی كوردی، بۆ پۆلی چوارەمی بنەڕەتی )

كەسايەتێكی جيهانیيە بە وێنەی بەردەست، له حاڵەتی پیشاندان و خستنەڕووی 

ناوی )نۆبڵ(، كە سەرقاڵی بیركردنەوەيە. ئەوەی دەردەكەوێت ئەوەيە بە هیچ 

 ش ێوەيەك تەماشای بینەر ناكات. گۆشەنیگای كامیراش

 

ڕووبەڕووی بینەر نیيە، ئەمە نیشاندەری ئەوەيە، كە لهگەڵ بینەر، یاخود خوێندكاردا  

 ت.كارلێك ناكات و دەرگیری بابەتەكەی ناكا

واتای پێكهاتەیی، یان تێكس تی، هەردوو واتای پێشوو كارلێكی و  واتای تێكس تی:.٣

نواندنەوەیی پێكەوە گرێدەدات و دەیانكات بە يەك پارچە. بەگش تی ئەم واتايە له ڕێگەی  

نرخی زانیاريیەكان، چوارچێوەندیی وێنە، بەرجەس تەسازیی(، ئەنجامدەدرێت. لێرەدا )

 هەوڵدەدەین، چەند وێنەيەك وەربگرین و ش یكاریی بۆ بكەین.

 (2016:91وێنەی حەوتەم: خوێندنەوەی كوردی، بۆ پۆلی چوارەمی بنەڕەتی )

، دەردەكەوێت وێنەی حەوتەم هیچ كام له پێكهاتەكانى واتای تێكس تی

وەكو)چوارچێوەبەندیی، نرخی زانیاریی، بەرجەس تەسازیی(، تێدا بەدينەكراوە، 

بەجۆرێك كە هەموو بەشەكانى كۆمپیوتەری نیشاندراو بە يەك ئەندازە دروس تكراون، 

ئەمەش وایكردووە شوێنی زیاتر داگیربكات. ئەمە وێڕای ئەوەی، كە چوارچێوەبەندیی 

ۆكارەكە كە ڕێگربێت له جوڵاندنى هزری و دیزاین بۆ وێنەكە نەكراوە، ئەمەش ه

خوێندكار. له ليەكی ترەوە، ئەوەی جێیی سەرنج و ڕامانە )سەنتەر(  ڕەچاونەكراوە، 

 واتە شاشەكە بەش ێكی گرنگی كۆمپیوتەرە و كراوە بە پەراوێز. 

 

 
 (2016:91وێنەی هەش تەم: خوێندنەوەی كوردی، بۆ پۆلی چوارەمی بنەڕەتی )

وێنەی هەش تەمیش هاوش ێوەی ڕەچاوی چوارچێوەندیی وێنەكە نەكراوە. ئەمە له 

كاتێكدايە نرخی زانیاریش تێدا فەرامۆشكراوە، واتە بەشداربوو كە خوێندكارێكە و 

ناوی دلڤينە، كراوەتە لی چەپەوە. له ليەكی ترەوە، دیمەنى قوتابخانەكە، كە ناوەڕۆكی 

ڤین، كە پەراوێزە وەكو نمونە له پەرتوكەكەدا باسكراوە، بابەتەكە، كراوە بە پەراوێز و دل

 كراوە بە سەنتەر.

.بەراودكردنى ش یكاری و ئاماری  هەر سێ پەرتوكی خوێندنەوەی كوردی، قۆناغی 4

 بنەڕەتی:

سەرەتا له هەنگاوی يەكەمدا ژمارەی وێنەكان، پاشان ژمارەی لپەڕەكانى هەر سێ 

 ی خوارەوە دەردەكەوێت. وەكو له خش تەكەدا پەرتوكەمان داناوە، وەكو له خش تەكە

 

 (2خش تەی ژمارە)

 

 دەردەكەوێت، پەرتوكی خوێندنەوەی كوردی بۆ پۆلی شەشەمی بنەڕەتی  زۆرترین

(لپەڕە. بێگۆمان 72( وێنە له كۆی  )40ئاماری وێنەی داگیركردووە، كە دەكاتە )

ئەمەش وەكو ليەنێكی ئەرێنی بەهێز دەبینین، بەوەی كە كاریگەری لهسەر فێربوون 

زیاددەكات. دوابەدوای ئەمە پەرتوكی پۆلی چوارەم، ڕێژەيەكی بەرچاو وێنە 

 ، كەمترین وێنەی لهخۆگرتووە.بەكارهاتووە. هەرچی پەرتوكی پۆلی پێنجەمە

 ژمارەی لپەڕەكان ژمارەی وێنەكان پەرتوك

 92 34 پۆلی چوارەم

 66 27 پۆلی پێنجەم

 72 40 پۆلی شەشەم

 (1خش تەی ژمارە )                        

 له ليەكی ترەوە له خش تەكەی خوارەوە، ئاماری واتای نواندنەوەیی، واتە  هەردوو

پڕۆسەكە )گێڕانەوەیی، چەمكی( دەخەينەڕوو. هەروەكو له خش تەكەدا ڕوونكراوەتەوە، 

له كوردی پۆلی چوارەمدا زۆرترین ڕێژە بۆ پڕۆسەی گێڕانەوەیی تەرخانكراوە، كە دەكاتە  

( وێنە. ئەمەش نیشاندەری ئەوەيە، كە بواری گێڕانەوە و گفتۆكردن زیاتر بۆ 24)

ی ئەمە، پڕۆسەی گێڕانەوە له خوێندنەوەی كوردی پۆلی خوێندكار ڕەخساوە. دوابەدوا

پێنجەم بە ڕێژەيەكی بەرچاو بەكارهاتووە. هەرچی پڕۆسەی چەمكی، واتە مەفهومی 

هەيە، له هەر سێ پەرتوكەكەدا بەدیكراوە. بەجۆرێك تەنیا له پەرتوكی پۆلی پێنجەمدا 

ندەری ئەوەيە، ( وێنە، ئەمەش نیشا24بەكارھێنانەكەی بەرچاوترە، كە دەكاتە )

زەمينەی ش یكاریی و لێكدانەوەی هێما بۆ خوێندكار ڕەخساوە. دوای ئەمە كوردی 

( وێنە. كوردی پۆلی 13پۆلی چوارەمە، كە  ڕێژەكەی بەرچاوترە، كە دەكاتە )

 ( وێنە.10پێنجەمیش بێبەش نەكراوە له پرۆسەی چەمكی و بەكارهێنانەكەی دەكاتە )

                                 

 
 ئەنجام:

بە ناوی  ڕێزمانى خوێندنەوەی وێنە هێنايەكايەوە و  .كرس و ون لیوون  ڕێبازێكيان1

له ڕێگەوە هەوڵیاندا، ش یكردنەوەی واتایی بۆ وێنە بكەن، چونكە وێنەش وەكو دەقە و 

هەڵگری ڕۆنان تايبەت بەخۆيەتی و بەئاسانى كاریگەریی لهسەر هزری خوێندكار و 

 پڕۆسەی خوێندكار دادەنێت.

ی كوردی بۆ پۆلی شەشەمی بنەڕەتی  زۆرترین .  دەركەوت، كە پەرتوكی خوێندنەوە2

( وێنە. بێگۆمان 72( وێنە له كۆی  )40ئاماری وێنەی داگیركردووە، كە دەكاتە )

ئەمەش وەكو ليەنێكی ئەرێنی بەهێز دەببین، بەوەی كە كاریگەری لهسەر فێربوون 

زیاددەكات. دوابەدوای ئەمە پەرتوكی پۆلی چوارەم، ڕێژەيەكی بەرچاو وێنە 

( لپەڕە، كە ئەمەش وەكو ڕەخنەيەكە، 92(وێنە له كۆی )34كارهاتووە، كە دەكاتە )بە

ئاڕاس تەی پەرتوكەكەمان كردووەتەوە. هەرچی پەرتوكی پۆلی پێنجەمە، كەمترین وێنەی 

 ( لپەڕە.66( وێنە، له كۆی )27لهخۆگرتووە، كە دەكاتە )

بۆ قۆناغی بنەڕەتی، بازنەی . پاش ش یكاركردنى وێنەكانى پەرتوكی خوێندنەوەی كوردی 3

)چوارەم، پێنجەم، شەشەم(، لهسەر بنەمای  واتای گێڕانەوەیی و چەمكی گەیش تین 

بەو ئەنجامەی، كە هەر سێ پەرتوكی ناوبراو له هەڵبژاردن و دانانى وێنەكان هەڵگری 

 كەموكورتیی و ڕەخنەن، ئەمەش وایكردووە، كە خوێندكار ئاوێتەی بابەتەكە نەكات.

ێنەكانى هەر سێ پەرتوكی خوێندنەوەی كورديدا، ئەو ڕاس تیيەمان ئاشكراكرد، . له و4

له بەراوردكردنى وێنەكان لهگەڵ دەقەكاندا هەست بە جياوازی دەكردرێت. واتە وێنەكان 

كەسايەتی، یاخود بەشداربوویان كەمە و له ئاست فێربووندا نیيە، كەچی له بەرانبەردا 

تی زۆرتر كراوە.بێگومان ئەمەش زیاتر له پەرتوكی له دەقەكاندا ئاماژە بە كەسايە

 خوێندنەوەی كوردی پۆلی پێنجەمدا هەس تی پێكراوە.

. وێنەكان كارلێك لهگەڵ بینەردا دەكەن و دەتوانن پەيوەندی دروستبكەن، بەڵام 5

گۆشەنیگای وێنەكان هەڵگری كەموكورتیی و ڕەخنەن، چونكە بە ش ێوازێكی 

لێك لهگەڵ خوێندكاردا بكەن، ئەمەش له هەر سێ پەرتوكی پێشكەوتوو نەیانتوانیوە كار 

خوێندنەوەی كورديدا ڕوويداوە. له ليەكی ترەوە دەكرێت ئاماژە بەوە بكەین، كە 

 پۆلی شەشەم پۆلی پێنجەم پۆلی چوارەم پڕۆسە

 16 17 21 گێڕانەوەیی

 24 10 13 چەمكی

چوارچێوەبەندیی و دیزاین بۆ وێنەكان نەكراوە، ئەمەش ڕیگرە له بەردەم جوڵاندنى هزری 

سەنتەربوونى وێنەكان  خوێندكار، هەروەها ئەوەی جێیی سەرنج و ڕامانیشە ئەوەيە

ڕەچاونەكراوە، واتە ئەو بەشداربووەی وێنەكان، كە سەنتەر و جێیی باسە لهگەڵ 

 دەقەكان كراوە بە پەراوێز و ڕامانى نەخراوەتە سەر.

.  تاڕادەيەك  دانەرانى پەرتوكەكان له دابەشكردنى بەكارهێنانى پڕۆسەی گێڕانەوەیی و 6

پڕۆسەی گێڕانەوەیی له خوێندنەوەی كوردی چەمكيدا سەركەوتوو بوونە، بەوەی كە 

پۆلی چوارەم و پێنجەمدا ڕێژەكەی زیاتر، ئەمەش هۆكارە بۆئەوەی خوێندكار ئامادەی 

كەشی گفتوگۆكردن و گیڕانەوە بكرێت، بەڵام له خوێندنەوەی كورديدا پۆلی شەشەمدا، 

مەش بۆ ئەوە ڕێژەكە پێچەوانە دەبێتەوە و پڕۆسەی گێڕانەوە ڕیژەكەی زیاتر دەكات، ئە

 دەگەڕێتەوە، كە خوێندكار توانای لێكدانەوەی هێما و ش یكاركردنى وێنەكانى هەبێت.

Abstract: Taking advantage of Halliday's task 

method, Kress and van Leeuwen  were able to 

develop a new and effective method called the 

grammar of image reading. They openly claim that 

just as grammar helps the reader to understand 

complex sentences, it plays an important role in 

understanding because it reveals all the aspects that 

remain hidden in the picture. Accordingly, they 

invented three types of meanings, namely 

(representational meaning, interactive meaning and 

framing) through which they reveal the hidden 

aspects of the image and leave a positive impact on 

understanding among the audience-student. The aim 

of writing this research is to analyze all three books 

(Kurdish reading – basic stage- second cycle (fourth, 

fifth, sixth grades) according to this method. The 

results of the research show that the evaluation and 

analysis of book images according to all three 

meanings (representational, interactive, framing), are 

worthy of criticism and have shortcomings and have 

not been able to convey a more effective role in 

conveying meaning to the audience. Especially in 

terms of the distribution of the participants and 

characters in the pictures and comparing the pictures 

with the texts of the book, as well as the camera angle 

of the pictures shows that there are weaknesses. 

